
Република Македонија

ВЛАДА НА РЕПУБЛИКА МАКЕДОНИЈА

Врз основа на член 49 став (3) од Законот за здруженија и фондации ("Службен весник на Република Македонија" бр.52/10, 135/11 и 55/16), Владата на Република Македонија – Генерален секретаријат распишува
ОГЛАС
 за финансиска поддршка на здруженија и фондации
Распределбата на средствата од Буџетот на Република Македонија за 2017 година (Раздел 040.01 – Влада на Република Македонија, Потпрограма 10 – Администрација, ставка 463 – Трансфери до невладини организации) наменети за финансирање на програмските активности на здруженија и фондации, ќе се врши согласно Кодексот на добри практики за финансиска поддршка на здруженија на граѓани и фондации („Службен весник на Република Македонија“, бр.130/07), Програмата за финансирање на програмските активности на здруженијата и фондациите за 2017 година („Службен весник на Република Македонија“ бр.192/16), Програмата за изменување на Програмата за финансирање на програмските активности на здруженијата и фондациите за 2017 година („Службен весник на Република Македонија“ бр.39/17) и Одлуката за критериумите и постапката за распределба на средства за финансирање на програмски активности на здруженија на граѓани и фондации од Буџетот на Република Македонија („Службен весник на Република Македонија“ бр.23/09). Распределбата ќе се врши врз основа на Одлука на Владата на Република Македонија, на предлог на Комисија формирана од Владата.
1. Видови на проекти кои ќе бидат поддржани 
Средствата од Буџетот на Република Македонија во вкупен износ од 50.000.000,00 денари, ќе се користат за финансирање на програмските активности на здруженијата и фондациите, преку грантови за програми (проекти) на следниов начин: 

Тип 1: Грантови во висина од 1.845.000 денари до 3.075.000 денари, во вкупна висина од 36.900.000 денари во следниве приоритетни цели:

	
	Опис на целите

	I
	Борба против корупцијата, владеење на правото, демократија, човекови права, добро владеење, социјална кохезија и локална самоуправа 

	II
	Проекти од областа на здравството и здравиот начин на живот

	III
	Економски развој, одржлив развој, рурален развој, култура и традиции

	IV
	Млади, семејство и семејни вредности

	V
	Евроинтеграции 

	VI
	Област на нови технологии, социјални медии, нови медиуми и ИТ технологии


Хоризонтален приоритет: јакнење на капацитетите за проектен менаџмент на здруженијата и фондациите

Тип 2: Грантови во висина од 307.500 денари до 615.000 денари, во вкупна висина од 13.100.000 денари во следниве приоритетни цели:

	
	Опис на целите

	I
	Зголемување на  економскиот раст и на вработеностa, пораст на животниот стандард на граѓаните и подобар и поквалитетен живот, преку:
· Подобрување на конкурентноста на македонските производи;
· Зголемување на учеството на обновливите видови на енергија во финалната потрошувачка на енергија и зголемување на енергетската ефикасност;

· Зголемување на туристичката понуда и градење на препознатлив туристички имиџ со воведување на светски стандарди во туристичко-угостителските услуги;

· Развој и унапредување на земјоделството и руралниот развој;
· Намалување на социјалната исклученост на различни социјални ризични групи преку креирање политики за намалување на сиромаштијата, инклузивни политики за поголема социјална сигурност на населението и креирање на демографски политики;
· Одржлив, ефикасен и достапен систем за обезбедување на здравствена заштита на населението и подобар квалитет на здравствените услуги на населението;
· Стимулирање на креативниот уметнички потенцијал на сите граѓани на Република Македонија назависно од нивната етничка, верска, идеолошка, политичка, социјална, родова и старосна припадност;
· Континуирана заштита на културното наследство независно од неговото историско, цивилизациско и етнокултурно обележје;
· Подигнување на јавната свест и едуцирање на јавноста за правата и обврските во насока на заштита на животната средина, природата, водите и просторот;
· Унапредување на развојот на спортот.

	II
	Интеграција на Република Македонија во Европската Унија и НАТО, преку:

· Натамошен развој на европските демократски вредности во процесот на пристапување;
· Афирмација на националната култура во земјите од регионот, од Европската унија и од светот;
· Зголемување на учеството на граѓанскиот сектор и социјалните партнери во процесот на креирање и имплементација на политиките;
· Вклучување на родовата перспектива и недискриминација во креирањето и спроведувањето на политиките на централно и локално ниво и унапредување на еднаквите можности на сите нивоа.

	III
	Бескомпромисна борба  против корупцијата и криминалот и ефикасно спроведување на правото, преку:

· Јакнење на борбата против корупцијата и организираниот криминал;

· Јакнење на владеењето на правото; 

· Создавање на ефикасен систем за заштита и почитување на човековите права и слободи и нивна заштита;
· Понатамошен развој на демократските принципи на полициското работење за подобрување на нивото на доверба меѓу граѓаните и полицијата, вклучувајќи и почитување на човековите права;

· Унапредување на институционалните механизми за превенција од трговија со луѓе и заштита на жртвите на трговијата со луѓе.

	IV
	Инвестирање во образованието, иновациите и информатичката технологија како клучни елементи за креирање општество базирано на знаење преку:

· Осовременување на образовниот систем и науката со цел да се обезбедат компетенции потребни за пазарот на труд и развој на економијата;

· Развој и примена на информациските технологии во сите сегменти на живеењето;

· Намалување на дигиталниот јаз со создавање олеснети услови за пристап до информатичко комуникациски технологии и зголемување на информатичко-комуникациските вештини на граѓаните.


2. Временска рамка и вкупно предвидени/достапни средства
Средствата ќе се доделуваат еднократно за 2017 година. Рокот за реализација на проектот е 12 месеци од денот на потпишувањето на договорот со Генералниот секретаријат на Владата на Република Македонија.
3. Основни организациски критериуми 

Основни организациски критериуми кои треба да ги исполнуваат здруженијата и фондациите што учествуваат на овој оглас се:

1. Да се регистрирани според Законот за здруженија и фондации;

2. Да спроведуваат активности од минимум една година;

3. Да се занимаваат со активности и проекти од јавен интерес; и
4. Да не добиле средства или поднеле пријава од/до друг орган на државната управа или други извори за иста намена и активности за кои поднесуваат пријава, а што би значело двојно финансирање на истите активности од различни извори. 
5. Предност при разгледувањето на проектите од Тип 1 ќе имаат здруженија и фондации кои при имплементацијата на проектот ќе воспостават соработка со други партнери-здруженија и фондации, со цел јакнење на капацитетите на граѓанскиот сектор. За таа цел може да се земат предвид следниве типови на соработка: регрантирање со цел постигнување на некои од утврдените цели на проектот, организирање на обуки, работилници, семинари и други настани за јакнење на капацитетите на граѓанскиот сектор во различните приоритетни области, склучување партнерства за институционален развој и оперативно јакнење на граѓанските организации и други активности и модалитети кои имаат за цел вмрежување и градење коалиции во граѓанскиот сектор.
Согласно европските искуства, максималната висина на средствата за регрантирање може да изнесува најмногу до 50% од добиениот грант и истите може да се регрантираат на едно или повеќе здруженија и фондации.
4. Проценка на квалитетот на проектите

Проценката на квалитетот на проектите на здруженијата и фондациите кои ги исполнуваат основните организациски критериуми, ќе се врши врз основа на следните посебни програмски критериуми:

	Области
	Максимум бодови

	1. Организациска структура и ресурси
	30

	1.1. Дали здружението и фондацијата има потребна организациска структура и човечки ресурси за спроведување на проектот (вработени, активни волонтери, хонорарно ангажирани лица)
	10

	1.2. Дали здружението и фондацијата располага со канцелариски простор и техничка опрема за спроведување на проектот
	10

	1.3. Дали годишниот буџет на здружението и фондацијата за последната календарска година ја надминува висината на грантот
	10

	2. Мрежно работење и соработка
	10

	2.1. Дали здружението и фондацијата во последните 3 години реализирале проекти во соработка со други граѓански организации или органи на државната управа
	10

	3. Квалитет на проектот
	60

	3.1. Колку општата цел на проектот ќе придонесе кон реализацијата на дадената приоритетна цел
	10

	3.2. Дали целта на проектот е јасно определена
	10

	3.3. Дали целната група е соодветно определена
	10

	3.4. Дали спроведувањето на активностите доведуваат до остварување на предвидените резултати во проектот
	10

	3.5. Дали планот за спроведување е јасен и остварлив
	10

	3.6. Дали предложениот финансиски план е реален (описот на трошоци по категории и позиции соодветствува на пазарните цени)
	10


Секоја област од посебните програмски критериуми ќе се вреднува со 1, 5 или 10 бодови, со следното значење: 1-не; 5-делумно и 10-да.
6. Потребна документација која здружението / фондацијата треба да ја достави 
Здруженијата и фондациите кои учествуваат на огласот треба да достават:

1. Пријава за финансиска поддршка;
2. Предлог - проект;

3. Статут и решение за регистрација на здружението или фондацијата; 

4. Извештај за добиените средства од Буџетот на Република Македонија во изминатата фискална година и за начинот на нивната реализација; 

5. Годишен извештај и Завршна сметка на здружението или фондацијата за претходната година;
6. Уверение за платени даноци издадено од даночните органи.
Здруженијата и фондациите не можат да поднесат повеќе од една пријава за финансиска поддршка по огласот. Во поднесената пријава, здруженијата и фондациите треба да се определени за еден од типовите на проектите и една од понудените приоритетни цели, во рамки на која ќе го реализираат проектот.
Напомена: Пријавите со непотполна документација или по истекот на предвидениот рок нема да се разгледуваат!
Доставените прилози не се враќаат.
5. Рокот и начин на доставување на пријавите

Рокот за поднесување на пријавите е најдоцна до 28.4.2017 година. 

Пријавата со целокупната документација треба да се достави преку пошта, на адреса:
Влада на Република Македонија

Генерален секретаријат

Одделение за соработка со невладини организации

бул. “Илинден“ бр.2 
1000 Скопје 
или да се достават лично во Одделението за соработка со невладини организации до 16:00 часот.
Здруженијата и фондациите учесници на огласот ќе бидат известени за резултатите во рок од 10 дена од денот на донесување на Одлуката за распределба на средства од Буџетот на Република Македонија за 2017 година наменети за финансирање на програмски активности на здруженија и фондации. 
Пријавата за финансиска поддршка на здруженија и фондации, како и Образецот на Предлог-проектот се достапни на веб-страната на Одделението за соработка со невладини организации:  www.nvosorabotka.gov.mk .
Прашања за појаснување може да се поставуваат по електронски пат до Одделението за соработка со невладини организации, на адреса nvosorabotka@gs.gov.mk. Одговорите ќе бидат достапни и на веб-страната на Одделението за соработка со невладини организации www.nvosorabotka.gov.mk . 
